
नवंबर 2022

टोबेको हार्म रिडक्शन (तंबाकू से होने वाले नुक्सान में कमी) 
की वैश्विक स्थिति 2022: इतिहास का सही पक्ष
द ग्लोबल स्टेट ऑफ़ टोबैको हार्म रिडक्शन 2022: द राइट साइड ऑफ़ हिस्ट्री पर आधारित यह ब्रीफिंग पेपर इस बात 
पर विचार करता है कि आज टोबैको हार्म रिडक्शन के रूप में जाना जाने वाला यह दृष्टिकोण कब, कैसे और क्यों शुरू 
हुआ था। यह कब समझा जाने लगा था कि धूम्रपान से संबंधित बीमारियां निकोटीन से नहीं, बल्कि तंबाकू के जलने पर 
निकलने वाले हजारों रसायनों के कारण होती हैं? निकोटीन का उपयोग करने के सुरक्षित तरीकों की तलाश किसने शुरू 
की - और शुरुआत में इतनी दिक्कतें क्यों आईं? स्वयं निकोटिन उपभोक्ताओं ने सुरक्षित उत्पादों के विकास और टोबैको 
हार्म रिडक्शन, दोनों को कैसे प्रभावित किया? निकोटीन के उपयोग में आए इन बदलावों पर सार्वजनिक स्वास्थ्य और 
तंबाकू नियंत्रण संगठनों की क्या प्रतिक्रिया रही है?

और क्या अब हम धूम्रपान को खत्म करने का अवसर गँवाते देखने जा रहे हैं – और तंबाकू उद्योग को दहनशील सिगरेट 
की बिक्री से मुनाफा कमाना जारी रखने दिया जाएगा?

सुरक्षित निकोटीन उत्पादों के उपयोग से टोबैको हार्म रिडक्शन की जबर्दस्त क्षमता

धूम्रपान के कारण पैदा हुआ वैश्विक सार्वजनिक स्वास्थ्य संकट में हर साल अस्सी लाख मौतें होती हैं जो एचआईवी / 
एड्स, तपेदिक और मलेरिया तीनों को मिलाकर होने वाली कुल मौतों से भी ज़्यादा है। कई निम्न और मध्यम आय वाले 
देशों की आबादी और उच्च आय वाले देशों में कमजोर और वंचित समूहों पर असमान रूप से दुष्प्रभाव हुआ है। दुनिया भर में 
धूम्रपान करने वालों की संख्या पिछले दो दशकों से 1.1 अरब पर स्थिर बनी हुई है।

21वीं सदी के अंत के समय तक अधिकांश धूम्रपान करने वालों के पास कोई विकल्प नहीं था: धूम्रपान छोड़ दो या बीमारी 
या जल्दी मौत की बढ़ी हुई संभावना का सामना करो। लेकिन अब ऐसे नए विकल्प मौजूद हैं जो पहले उपलब्ध नहीं थे। 
टोबैको हार्म रिडक्शन ऐसे लोगों को, जो धूम्रपान करते हैं और जो निकोटीन का उपयोग बंद करना नहीं कर सकते हैं या 
नहीं करना चाहते हैं, कहीं अधिक सुरक्षित तंबाकू उत्पाद जैसे निकोटीन वेप्स, तंबाकू मुक्त निकोटीन पाउच, स्वीडिश 
शैली के स्नस और गर्म तंबाकू अपनाने के लिए प्रोत्साहित करता है।

कई सुरक्षित निकोटीन उत्पाद पिछले दो दशकों में ही उपलब्ध हो पाए हैं और निरंतर धूम्रपान की तुलना में उनकी 
सापेक्ष सुरक्षा की पुष्टि हुई है। GSTHR अनुमान बताते हैं कि दुनिया भर में 11.2 करोड़ से अधिक लोग पहले से ही उनका 
उपयोग करते आए हैं। ऐसा तब हुआ है जब इन ज़्यादा सुरक्षित उत्पादों के विरुद्ध कई देशों में निषेधात्मक कानून रहे 
हैं वहीं घातक ज्वलनशील सिगरेट की बिक्री हर जगह कानूनी रूप से जायज है। सार्वजनिक स्वास्थ्य, सरकारों और 
क़ानून बनाने वालों और वाणिज्यिक हितों के बने हुए सिस्टम में सुरक्षित निकोटीन उत्पादों की हलचल लाने की 
क्षमता महत्वपूर्ण रही है और अभी तक पूरी तरह से महसूस नहीं की गई है। लेकिन टोबैको हार्म रिडक्शन की हलचल 
ला देने वाली यह शक्ति कैसे, कब और क्यों सामने आई? 

टोबैको हार्म रिडक्शन की उत्पत्ति

हालांकि इंसान हजारों सालों से तम्बाकू धूम्रपान करता रहा है लेकिन तम्बाकू धूम्रपान का बड़े पैमाने पर उपभोक्ताकरण 
1880 के दशक में सिगरेट रोलिंग मशीन के आविष्कार के बाद हुआ। 1950 के दशक के आते तक धूम्रपान के गंभीर 
स्वास्थ्य जोखिम साफ हो गए थे और 1960 के दशक से धूम्रपान करने वालों को इसे छोड़ने के लिए प्रोत्साहित करने 
के प्रयास शुरू हुए। सन् 1971 और 1998 के बीच विश्व स्वास्थ्य सदन, जो विश्व स्वास्थ्य संगठन का शासी निकाय है, ने 
तंबाकू नियंत्रण के विभिन्न पहलुओं पर 17 प्रस्ताव पारित किए। 1996 में एक प्रक्रिया शुरू हुई जो अंततः 2003 में तंबाकू 
नियंत्रण पर फ्रेमवर्क कन्वेंशन अधिनियमन बनने पर समाप्त हुई जो WHO के तत्वावधान में पहली अंतर्राष्ट्रीय 
संधि थी।

1970 के दशक की शुरुआत में स्वास्थ्य शोधकर्ताओं ने स्पष्ट रूप से दिखा दिया था कि निकोटीन का उपयोग तम्बाकू 
धूम्रपान के लिए प्राथमिक उद्देश्य था और यह भी दर्शाया गया था कि धूम्रपान से संबंधित सबसे गंभीर नुकसान का 
कारण निकोटीन नहीं था। ब्रिटेन में माइकल रसेल और मार्टिन जार्विस जैसे शिक्षाविदों, और अमेरिका में चिकित्सक 
ब्रैड रोडू ने पाया कि निकोटीन लेने के कुछ तरीके जैसे सूंघना, स्नस और धुआं रहित तंबाकू धूम्रपान की तुलना में 
स्वास्थ्य के लिए कम हानिकारक और उपभोक्ताओं के लिए कहीं अधिक स्वीकार्य भी थे और इसलिए उन्हें धूम्रपान 
करने वाले लोगों को धूम्रपान छोड़कर इन्हें अपनाने के लिए प्रोत्साहित करने के संभावित लाभों पर विचार करना पड़ा।

स्वीडिश अनुभव में 1980 के दशक के बाद से पास्चुरीकृत स्नस को सिगरेट की जगह लेते देखा गया था। इसने दहनशील 
तंबाकू छोड़कर कम हानिकारक निकोटीन उत्पाद अपनाने के जनसंख्या-स्तर पर स्वास्थ्य लाभों के बड़े पैमाने पर 
वैज्ञानिक सबूत देना शुरू कर दिया था। ‘हार्म रिडक्शन’ शब्द 1980 के दशक में एचआईवी/एड्स संकट के चरम समय 
पर नशीले पदार्थों के इस्तेमाल और यौन गतिविधियों से संबन्धित स्वास्थ्य जोखिमों को कम करने वाले व्यावहारिक 
हस्तक्षेपों को संदर्भित करने के लिए रचा गया था। 1997 आने तक तंबाकू शोधकर्ताओं ने धूम्रपान और तंबाकू से 
संबंधित जोखिम पर लिखे साहित्य में ‚हार्म रिडक्शन’ का संदर्भ देना शुरू कर दिया था।

बढ़ती स्वास्थ्य चिंताओं और उपभोक्ता विश्वास में कमी की जवाबी कार्रवाई के रूप में तंबाकू कंपनियों ने पूरी 20 वीं 
शताब्दी के दौरान बार-बार ‚ज़्यादा सुरक्षित’ सिगरेट बनाने और इनका भारी प्रचार करने के प्रयास किए। लेकिन 
उत्पाद घातक बने रहे और तंबाकू कंपनियां यह अच्छे से जानती थीं; 1990 के दशक में उद्योग द्वारा की जा रही कई तरह 
की धोखेबाजियाँ उजागर हो गईं थीं जिनके बड़े कानूनी और वित्तीय परिणाम देखने मिले। अंततः, दहनशील तंबाकू के 
नुकसान को कम करने के तंबाकू उद्योग के प्रयास विफल हो गए। कोई व्यवहारिक सुरक्षित उत्पाद नहीं होने के बाद 
भी एक बहुत बड़े और बढ़ते जा रहे उपभोक्ता आधार का मतलब था कि व्यावसायिक जरूरतें अभी भी दहनशील सिगरेट के 
पक्ष में थी।

नई चीजों की व्यक्तिगत रूप से खोज ने आधुनिक सुरक्षित निकोटीन उत्पादों की यात्रा 
शुरू की थी

आज के सुरक्षित निकोटीन उत्पादों की यात्रा शुरू करने वाले कई नए विचार असल में सार्वजनिक स्वास्थ्य-केंद्रित 
शैक्षणिक अनुसंधान या तंबाकू उद्योग की मुनाफे पर आधारित दुनिया से दूर उत्पन्न हुए थे। धूम्रपान छोड़ने की अपनी 
इच्छा से प्रेरित चंद लोगों ने कई नए तरीके अपनाए जो आगे चलकर आधुनिक वेपिंग उत्पादों के विकास की ओर ले गए।

1963 में हर्बर्ट गिल्बर्ट ने, जो एक पेंसिल्वेनियाई बिजनेस स्टडीज़ स्नातक, पूर्व सैनिक और एक दिन में 40 बार 
धूम्रपान करते थे, ‚धूम्रपान रहित गैर-तंबाकू सिगरेट’ के लिए एक पेटेंट दायर किया। यह बैटरी से चलता था, इसमें एक 
फ्लेवर का कारतूस हुआ करता था और कोई तंबाकू नहीं थी। लेकिन यह उत्पाद बाजार में कभी नहीं आ पाया। 1970 के 
दशक के उत्तरार्ध में, अमेरिकी चिकित्सक डॉ नॉर्मन जैकबसन ने अपने रोगियों में से एक, नासा के अंतरिक्ष इंजीनियर 
और भारी धूम्रपान करने वाले फिल रे के साथ काम किया ताकि बिना धुएं के निकोटीन साँस से लेने का एक तरीका 
खोजा जा सके। जैकबसन और रे ने साँस लेने के लिए निकोटीन से लथपथ अपने प्लास्टिक उपकरण का सफलतापूर्वक 
परीक्षण किया – यह एक ऐसी प्रक्रिया थी जिसे उन्होंने ‚वेपिंग’ कहा। 1985 में इसे ‚फ़ेवर’ ब्रांड नाम से लॉन्च किया गया 
पर इसके भंडारण के लिए जरूरी प्रक्रियाओं की समस्याओं ने मार्केट में इसके चलने की क्षमता को कम कर दिया। 
1987 में उत्पाद को FDA द्वारा प्रतिबंधित कर दिया गया।

समाधान आखिरकार चीन से निकला। 2000 के दशक की शुरुआत में, भारी धूम्रपान करने वाले फार्मासिस्ट हॉन लिक 
निकोटीन का सेवन करने का एक सुरक्षित तरीका खोजने के लिए बहुत मेहनत कर रहे थे। उन्हें इसकी प्रेरणा तब मिली 
थी जब धूम्रपान करने वाले उनके पिता को फेफड़ों का कैंसर हो गया था। 2003 में उन्होंने निकोटीन युक्त तरल को 
वाष्पीकृत करने के लिए एक उच्च आवृत्ति वाले पीजोइलेक्ट्रिक अल्ट्रासाउंड-उत्सर्जक तत्व के साथ प्रयोग किया। 
अंततः, बार-बार डिज़ाइन बदल करके प्रयोग करने के बाद हॉन लिक एक सिगरेट के आकार के उपकरण को बनाने में 
सफल हो गए। इस उपकरण में एक छोटा बैटरी चालित हीटिंग एलीमेंट होता था। इसमें निकोटीन और फ्लेवरिंग युक्त एक 
तरल वाष्पीकृत होता था जिससे निकली वाष्प को उपयोगकर्ता साँस के जरिए खींच सकते थे।

हॉन लिक की ई-सिगरेट ने सुरक्षित तरीके से निकोटीन लेने के क्षेत्र में एक शांत क्रांति शुरू कर दी थी। हॉन लिक 
Beijing Saybolt Ruyan Technologies नाम की कंपनी के लिए काम करते थे जिसने 2004 में चीन में पहला वेपिंग 
उत्पाद लॉन्च किया। इस उत्पाद को चीन के धूम्रपान और स्वास्थ्य संघ द्वारा अनुमोदित किया गया था। ये उत्पाद 

उपभोक्ताओं के बीच लोकप्रिय साबित हुए और अकेले 2005 में कंपनी को 1.3 करोड़ डॉलर की कमाई हुई। हॉन लिक की 
तकनीक को आधार बनाकर 2000 के दशक के मध्य से चीन के शेनझेन शहर में एक नया उद्योग शुरू हुआ। दुनिया में एक 
निर्यात बाजार विकसित हुआ और धीरे-धीरे दुनिया भर के लोगों ने इन उत्पादों को अपनाना शुरू कर दिया।

टोबैको हार्म रिडक्शन के विकास में निकोटीन उपभोक्ताओं की बड़ी भूमिका हैं

21वीं सदी के पहले दशक के दौरान हजारों लोगों ने ऑनलाइन मंचों पर धूम्रपान से वेपिंग उत्पादों पर स्विच करने के अपने 
व्यक्तिगत अनुभवों को साझा करना शुरू कर दिया था। इंटरनेट पर और व्यक्तिगत रूप से सहायक वेपिंग समुदाय उभर 
आई। कुछ उपभोक्ताओं ने इसमें सक्रिय भूमिका निभाई, उन्होने अपने खरीदे वेपिंग उपकरणों में सुधार किया और अपने 
‚मॉड’ (मॉडिफिकेशन-संशोधन) दूसरों के साथ साझा किए। वेपिंग तकनीक में इन नए-नए तरीकों को चीन के ऐसे कई 
निर्माताओं ने बिजनेस में बदल दिया जो अपने बढ़ते उपभोक्ता आधार की मांगों पर पूरा ध्यान दे रहे थे। अन्य देशों में भी 
वेपिंग कंपनियां उभरने लगीं।

स्वास्थ्य और नियामक अधिकारियों ने ई-सिगरेट के उपयोग पर ध्यान देना शुरू किया और विचार करने लगे कि इसके 
प्रति कैसे उचित प्रतिक्रिया दी जाए। जब यह देखा गया कि इनके विनियमन से अधिक सुरक्षित उत्पादों तक पहुँच में 
कमी आ सकती है जबकि दहनशील सिगरेट की बिक्री पर कोई असर नहीं पड़ेगा तो उपभोक्ताओं ने इन उत्पादों, जिनसे 
उन्हें धूम्रपान छोड़ने में मदद मिली थी, का उपयोग करने के अपने अधिकार की वकालत करना शुरू कर दी । वेपिंग 
समुदायों को गैर दहनशील तंबाकू उत्पादों को अपनाने के अपने अधिकार के लिए इखट्ठे होते दिखने वाले कुछ महत्वपूर्ण 
क्षण थे 2010 में इंग्लैंड में दवाओं और स्वास्थ्य देखभाल उत्पाद नियामक एजेंसी परामर्श और 2013 में यूरोपीय संघ 
तंबाकू उत्पाद निर्देश का मसौदा।

धूम्रपान से व्यक्तिगत रूप से लाभान्वित होने वाले हजारों व्यक्तियों के विचारों का 2010 और 2013 दोनों में नीतियों के 
बनने पर प्रभाव पड़ा। इन शुरुआती सफलताओं ने वेपिंग समुदाय को साबित करके दिखा दिया कि कई व्यक्तिगत आवाजों 
की सामूहिक शक्ति को कम करके नहीं आंका जाना चाहिए। हो सकता है इस जमीनी स्तर के अभियान ने वर्तमान, अधिक 
संरचित वैश्विक उपभोक्ता वकालत आंदोलन के विकास को प्रोत्साहित करने में बहुत ज़्यादा योगदान दिया था।

तंबाकू उद्योग बाद में जागा और बाजार में प्रवेश करके अविश्वास पैदा किया

सार्वजनिक स्वास्थ्य और पारंपरिक तंबाकू नियंत्रण संगठन वेपिंग क्रांति से आई बड़ी हलचल के लिए तैयार नहीं थे। 
तंबाकू उद्योग की भी यही स्थिति थी। 2010 के दशक में तंबाकू उद्योग के कुछ खिलाड़ियों ने अपने उपभोक्ता आधार पर 
सुरक्षित निकोटीन उत्पादों के खतरे को पहचान लिया और बाजार में प्रवेश किया। उद्योग के पिछले व्यवहार को देखते 
हुए इसने यथोचित रूप से चिंताओं को जन्म दिया है।

तथ्य यह है कि आज सुरक्षित निकोटीन उत्पाद अस्तित्व में हैं और उन्हें लाखों ऐसे उपभोक्ताओं द्वारा अपनाया जा रहा 
है जो अपने स्वयं के स्वास्थ्य में सुधार करना चाहते हैं। इसका मतलब यह है कि यदि वैश्विक नियामक वातावरण इसका 
सहयोग करे तो तंबाकू उद्योग को भी सुरक्षित उत्पादों की ओर जाने में लाभ होना चाहिए। पहली बार ऐसा हुआ है कि इन 
कंपनियों और उनके शेयरधारकों के लिए एक ऐसा व्यावसायिक हित मौजूद है जो धूम्रपान से संबंधित नुकसान को कम 
करने के सार्वजनिक स्वास्थ्य लक्ष्य के साथ मिलकर काम करता है। ऐसे कई अन्य निर्माता भी हैं जो सुरक्षित 
निकोटीन उत्पादों के उत्पादन में काम कर रहे हैं और जिनका पारंपरिक तंबाकू उद्योग में कोई आधार नहीं है।

सार्वजनिक स्वास्थ्य और तंबाकू नियंत्रण प्रतिष्ठान में हलचल

टोबैको हार्म रिडक्शन के लिए सुरक्षित निकोटीन उत्पादों की भूमिका के पक्ष में एक महत्वपूर्ण और स्वतंत्र 
साक्ष्य आधार तेज गति से विकसित हो रहा है। इसके बाद भी सार्वजनिक स्वास्थ्य के क्षेत्र में कई लोग आज तक 
नए परिदृश्य के अनुकूल होने में विफल रहे हैं। इससे भी बुरी बात यह है कि कुछ स्वास्थ्य संगठनों ने ‚भय, अनिश्चितता 
और संदेह’ की वही रणनीति अपनाई है, जिसके लिए तंबाकू उद्योग की कभी आलोचना की गई थी। इसमें उभरते वैज्ञानिक 
प्रमाणों के साथ जुड़ने से इनकार करना शामिल है, जो कई उदाहरणों में तो, सीधे-सीधे दुष्प्रचार में बदल गया है।

यह निर्विवाद है कि नए उत्पादों और निकोटीन का उपयोग करने के व्यवहारों के बारे में जांच और बहस आवश्यक है। 

फिर भी, बिना किसी सबूत या धूम्रपान से संबंधित मृत्यु और बीमारी को कम करने मंे प्रभावी तंबाकू नुकसान मंे कमी की 
भूमिका पर चर्चा करने की इच्छा के बिना, बस सीधे विरोध शुरू कर दिया है। इसके कारण सच पुरानी सोच के नीचे दब गया है 
और वैश्विक तंबाकू नियंत्रण नीति निर्धारण के उच्चतम स्तरों पर बैठे लोग भी इसका शिकार हो गए हंै।

इसके पीछे का कारण विश्व स्वास्थ्य संगठन के वैश्विक तंबाकू नियंत्रण हस्तक्षेपों - और संबंधित संगठनों और अभियानों 
- की व्यक्तिगत परोपकारियों पर धन के लिए निर्भरता है। वित्तीय सेवाओं से जुड़े अरबपति और गैर-संचारी रोगों के लिए 
डब्ल्यूएचओ के राजदूत माइकल ब्लूमबर्ग निकोटीन छोड़ देने के दृष्टिकोण की वकालत करते हंै। मादक द्रव्यों के उपयोग 
के अन्य क्षेत्रों मंे नुकसान कम करने के हस्तक्षेपों के लिए धन देने के दौरान, ब्लूमबर्ग परोपकारी संस्थाओं के करोड़ों 
डॉलर तंबाकू के नुकसान को कम करने के लिए सुरक्षित निकोटीन उत्पादों के निषेध का समर्थन कर रहे हंै। यह व्यक्तिगत, 
निजी तौर पर संचालित फाउंडेशन अंतरराष्ट्रीय तंबाकू नियंत्रण मंे एक प्रमुख भूमिका रखती है।

सुरक्षित निकोटीन उत्पादों का उचित विनियमन सार्वजनिक स्वास्थ्य का सहयोग 
करता है

राष्ट्रीय और सार्वजनिक स्वास्थ्य निकायों का यह कर्तव्य है कि वे सुरक्षित निकोटीन उत्पादों का उचित परीक्षण, 
मूल्यांकन, विनियमन और नियंत्रण सुनिश्चित करने में मदद करें - उदाहरण के लिए, बच्चों को उनकी बिक्री को 
रोककर। लेकिन व्यक्तिगत व्यवहार को प्रभावित करने के लिए कानून के उपयोग करने के लिए प्रमुख मानवाधिकारों 
पर विचार करना जरूरी होता है। केंद्र द्वारा निर्धारित लाभों के विरुद्ध व्यक्तिगत अधिकारों को संतुलित करना कठिन 
होता ही है।

जब देश या अंतर्राष्ट्रीय संगठन कानून बनाते हैं और लागू करते हैं, तो इरादा नुकसान और जोखिम को कम करना होता 
है। फिर भी, कई देशों में 2022 में कई सुरक्षित निकोटीन उत्पादों पर प्रतिबंध लगा दिया गया है या उन पर कई तरह के 
बंधन लगाए गए हैं। वहीं सिगरेट, जो निकोटीन का उपयोग करने का सबसे खतरनाक साधन है हर जगह कानूनी है। कई 
मामलों में, सिगरेट का उत्पादन सरकार के स्वामित्व वाले या सरकार को लाभ पहुंचाने वाले उद्यमों द्वारा भी किया जा 
रहा है।

जो लोग धूम्रपान करते हैं उन्हें कम जोखिम वाले उत्पादों तक पहुंचने का अधिकार होना चाहिए। सबूत दिखाते हैं कि 
धूम्रपान छोड़ने के लिए ये सबसे प्रभावी उपकरण हैं। इसके लिए, दुनिया भर में उपभोक्ता समर्थन संगठन गठित हुए हैं 
और कुछ देशों और क्षेत्रों में इस अधिकार को बनाए रखने में कुछ उल्लेखनीय सफलताएं मिली हैं। फिर भी, अंतरराष्ट्रीय 
नीति बनने के उच्चतम स्तरों पर इन लोगों को उन निर्णयों में भाग लेने से रोक दिया जाता है जो सीधे उनके स्वास्थ्य को 
प्रभावित करते हैं। तंबाकू नियंत्रण पर फ्रेमवर्क कन्वेंशन में हार्म रिडक्शन शामिल है लेकिन इसके कार्यान्वयन 
में आज तक इस दृष्टिकोण की अनदेखी की गई है। निकोटीन की खपत के बारे में सामने आई नई खोजों के मद्देनज़र और 
स्वास्थ्य के मौलिक मानव अधिकार को ध्यान में रखते हुए, हार्म रिडक्शन को अब अंतरराष्ट्रीय और राष्ट्रीय तंबाकू 
नियंत्रण प्रयासों में शामिल किया जाना चाहिए।

धूम्रपान को खत्म करने का अवसर हमारी मुट्ठी में है: इसे हाथ से जाने नहीं देना चाहिए

टोबैको हार्म रिडक्शन से धूम्रपान खत्म हो सकता है। लेकिन कई लोग इस तरीके पर विश्वास नहीं करते। ऐसा काफी 
हद तक कुछ सुरक्षित निकोटीन उत्पादों के निर्माण में तंबाकू उद्योग के आ जाने के संदेह के कारण हुआ है। अच्छी तरह 
से वित्त पोषित तंबाकू नियंत्रण संस्थानों जो अब तेजी से निकोटीन के उपयोग के साथ-साथ धूम्रपान पर अपना ध्यान 
केंद्रित कर रहे हैं, के द्वारा किए गए गलत और दुष्प्रचार के कारण अविश्वास और आगे फैल गया है।

सार्वजनिक स्वास्थ्य और नीति निर्माताओं में धूम्रपान खत्म करने में टोबैको हार्म रिडक्शन की भूमिका में आपस में 

सहमति नहीं है और वयस्क उपभोक्ता के निरंतर निकोटीन और सुरक्षित निकोटीन उत्पादों से युवाओं के लिए जोखिम 
पैदा होने की चिंता पर आपस में विभाजन चरम पर है। हर एक क्षण जो इस बहस में गुजर रहा है, रोज एक अरब से अधिक 
वयस्कों को हर जगह कानूनी रूप से मान्य और निकोटीन लेने के सबसे घातक तरीके, तंबाकू की सिगरेट द्वारा लगातार 
नुकसान पहुंचाया जा रहा है।

सच तो यह है कि जिन्न बोतल से बाहर आ चुका है: एक बड़ी हलचल मचा देने वाली शक्ति अपना बल दिखाने लगी है। 
सुरक्षित निकोटीन उत्पादों की पूरी एक श्रृंखला ने सिगरेट पीने की तुलना में और उपभोक्ता लोकप्रियता की तुलना में 
कम नुकसान के लिए एक सबूत आधार स्थापित किया है। लेकिन सार्वजनिक स्वास्थ्य और राजनीतिक दुनिया, दोनों 
के भीतर के विभाजन प्रगति को रोक रहे हैं।

सुरक्षित निकोटीन उत्पादों का निषेध, जबकि घातक ज्वलनशील पदार्थों का बिक्री के लिए उपलब्ध होना पूरी तरह 
अतार्किक है। यह अंततः विफल हो जाएगा और इसके भी शराब निषेध और नशीली दवाओं के खिलाफ युद्ध के जैसे ही 
अनपेक्षित परिणाम होंगे। सिगरेट के एक अरब से अधिक उपभोक्ता होने के कारण तंबाकू उद्योग का मुख्य व्यवसाय 
बहुत मजबूत है। यह आराम से टोबेको हार्म रिडक्शन की लड़ाई का खेल खत्म होने तक इंतज़ार कर सकता है।

नुकसान कम करने वाले प्रभावी हस्तक्षेप सरकारों और स्वास्थ्य एजेंसियों पर न्यूनतम लागत के साथ एक पीढ़ी 
के भीतर धूम्रपान को समाप्त कर सकते हैं। इसका विकल्प है उन दृष्टिकोणों की एक निरंतरता है जो सबसे अधिक 
जरूरतमंद लोगों को ही विफल करना जारी रखेंगे और इसकी कीमत उन लाखों लोगों जी जान होगी जिन्हें अन्यथा बचाया 
जा सकता था।

यह GSTHR ब्रीफिंग पेपर ग्लोबल स्टेट ऑफ़ टोबैको हार्म रिडक्शन 2022: द राइट साइड ऑफ़ हिस्ट्री के प्रमुख संदेशों 
का सार प्रस्तुत करता है। यह तीसरा द्विवार्षिक ग्लोबल स्टेट ऑफ़ टोबैको हार्म रिडक्शन (GSTHR) रिपोर्ट है और 
इसे 16 नवंबर 2022 को प्रकाशित किया गया था। ग्लोबल स्टेट ऑफ़ टोबैको हार्म रिडक्शन के कार्य, या इस ब्रीफिंग 
पेपर में उठाए गए बिंदुओं के बारे में अधिक जानकारी के लिए, कृपया info@gsthr.org पर संपर्क करें। 

हमारे बारे में: Knowledge•Action•Change (K•A•C) एक निजी क्षेत्र की सार्वजनिक स्वास्थ्य एजेंसी है जो हार्म 
रिडक्शन को मानव अधिकारों पर आधारित एक प्रमुख सार्वजनिक स्वास्थ्य रणनीति के रूप में बढ़ावा देती है। टीम 
को नशीली दवाओं के उपयोग, एचआईवी, धूम्रपान, यौन स्वास्थ्य और जेलों में हार्म रिडक्शन के काम का चालीस से 
अधिक वर्षों का अनुभव है। K•A•C Global State of Tobacco Harm Reduction (GSTHR) चलाती है जो दुनिया भर 
में 200 से अधिक देशों में टोबेको हार्म रिडक्शन और सुरक्षित निकोटीन उत्पादों के उपयोग, उपलब्धता और नियामक 
प्रतिक्रियाओं को मैप करती है। सभी प्रकाशनों और लाइव डेटा के लिए https://gsthr.org पर जाएं।

हमारा वित्तपोषण: GSTHR प्रोजेक्ट को फाउंडेशन फॉर ए स्मोक फ्री वर्ल्ड से अनुदान की सहायता से खड़ा किया गया 
है जो एक स्वतंत्र, यूएस गैर-लाभकारी 501 (सी) (3) संस्था है जिसे अमेरिकी कानून के तहत, अपने दाताओं से स्वतंत्र 
रूप से संचालित होना होता है। प्रोजेक्ट और उसके परिणाम अनुदान समझौते की शर्तों के तहत फाउंडेशन से संपादकीय 
रूप से स्वतंत्र हैं।

यह ब्रीफिंग पेपर द ग्लोबल स्टेट ऑफ टोबैको हार्म रिडक्शन 2022: द राइट साइड ऑफ हिस्ट्री रिपोर्ट से लिया गया है। 
मुख्य रिपोर्ट में उद्धृत कई बाहरी स्रोतों के संदर्भ नीचे दिए गए हैं, लेकिन पूर्ण विवरण, सभी संदर्भों और इस ब्रीफिंग 
पेपर में उठाए गए बिंदुओं पर अधिक जानकारी के लिए, कृपया https://gsthr.org/resources/thr-reports/the-right-
side-of-history/ पर पूरी रिपोर्ट देखें।

